1JUAN
Nacharam hésap Juanau p'a
deepiitarr

K'aiu p'aji. Mag carta jlrr Juan chi Jesuucha
hich dii narramk'Tir jar hautarrauta p'djim;
hajapcharan Evangelio de San Juan p'atarr
wounauma. San Juan gaai hirua jaaujim, jaga
hiu maach peerdaajé; mama jlirr mau mag hich
carta nacharam gaai jaaujim, jdga mag ya hiu
peerdawi namjd maadéu k'ap'a haajé. Jooi Juanau
mag cartadam p'dawai ya jOoiraa k'itajim haajem.

Chija k'aan hat'eeta p'dji maimua k'an
jawaagta p'aji. Juanau mag nacharam carta p'dju
nawe afio k'apan Cristoou maach peerda haaujem
hiek'an ya héor hee haaida wéjoojim haajem,
durrpierrr. Mama mag nam hee hichab hich
maagwaiweta sii Cristo hiek hawi parhoob nem
jaaujem k'aan KTirjug diita waauréu jaau narrjée
hajim hanaaba. Mak'aanau jaauwai maach mor
mag siman Héwandamau hoowai nem hdak'araaga
simgui haajeejim hanam. Magua hamag chan pod
Cristo hdor k'lir t'egwi wounag paju k'aba siejim
hanaaba. Mag wounag pawi maachjo mor paraa
narram haiguin hamagan Cristoon sii hich pekau
heeta narramjo siejim hanam. Mag hamau jaau
weénarrarr hik'apimaaugau Juanau jlrr hamag,
“Cristoon chadcha woun hajim, hi maachjo hich
mag siebajieb” ha jaaupiijim haajem (1:1-3; 4:1-3).

Maagwai jlrr hdaur kK'aan mag séuk'a wénarrarr
k'aanau jaauwal Jesuun sii maachjopaita

slejim haajeejim hanam; mama mag hichpai

Héwandamk'a sierrnm hanamta hamau hik'aba
haajeejim haajem. Hamau mag parhoob nem

jaau nam hee, jlrr Juanau chi hik'a durrarr
k'aanag, “Jesuuta warrgarwe hich Héwandamau
hichdéucha jar hauwi maach peerda haumkTir
piiju haajerr Cristo k'abahab” haajeejim hanam,
“hichta chadcha Héwandam Hiewaa” (1:3,7; 2:22-
23; 3:23; 4:15; 5:1,20).

Juanau chan mak'aan dénj0 parhoob nem
jawaag k'aba maadéu Héwandam hajap'a k'augwi
hidénk'anaisiewain hdba hi hipierraanaa hichdéu
k'6simj0 weénarraajem ha jawaagta mag hésap
p'djim. Magta wénarraman maadéu chadcha hich
Héwandamja k'Osinaa, dich k'apeenja k'a k'dsi, mag
nam dAi hichab sii parhooba dichdéu nem waum
haig nem wauba hap'dbaadéju (1:6-7; 2:4-6,9-11,28-
29; 3:4-10,23; 4:7-8,20-21; 5:1-5).

Jesucristoouta hoor hiiupi wai Siejem

1T'Warr nem t'um hompaawaiwe sierr higwiata
mua mag hésap p'd chiram, tagam Kk'aan hich
Cristooucha jar hautarr k'aan diimua muaja
mach jigaucha hiirwia mach dautacha hootarr
jawaag; maachdéuta maach daudacha hoonaa
maach juaucha hi gaai parjim. Wajapcharan
magan har higt'ar hdor hobérpiejemma, hich
Cristo; hi higwiata mua parag mag hésap p'a
chirnm. 2 Mag hichdéuta hdor Héwandam haar
hobeerpiwia hich mag hiiupiejeman warrgarweja
hich Haai daiita siejeejim; pari magtarrta dau
daaucha hich hoopien béewia marau maach
dauachata hi hootarr haawai maachdéu hootarrta

jaau nam. 3 Mag maach datacha hoowia maach
jigaucha hirtarrpa pdrag jaau naman, mag
maachja hich Jooi chaar diijd k'apeerk'anaa chi
Hiewaa Jesucristo diijd k'apeerk'a namjo hichab
pdarjd maach dii k'apeerk'anaa hoor habpaimjo
naamk'irau. 4 Mag t'um hésap gaai mua p'd deepai
chiraman, pdachdéujd cha machdéu jaaupii
chiramjé habaawai warag pdach honeecha
hamk'irau.

Héwandaman hétdauu

> Parag jaaumKk'ir hich Jesucristooucha marag
jaautarr hiek'an magau: Héwandaman hotdau
paa danamjo hararaata sim; hi gaai biarja
pekau chuk'u siewai hi sim haig chan baiarja
k'lk'Tsupaija k'aba sim. 6 Hi mag sim diita maachin
k'apeerk'a nam. Pari mag hi dii k'apeerk'a namta
maachdéu nem k'aigha wau nam gaaimua Kk'ichag
heeta wénarramjé nam chan magan maachin
séuk'aawaita mag hi dai k'apeerk'a nam ha hiek'a
nam. Mag nam dii hichab maachdéu nem
waauwaijad k'aighata wau naman magan parta
mag hi dii nam ha hiek'a nam. 7 Pari hich jag
Héwandamja pekau chuk'u hararag heeta siejemjo
maachja hichab pekau wauba nam gaaimua
hararag heeta wénarramj0 naman, magan
Héwandamau dich k'apeen daiijd hdor habamjo
ho haba hapinaa hichab hichdéu hich Hiewaa
Jesucristoog hich bag maach koit hartarrauta
maach Kk'aibagja t'umaa chugpaapiejem, hich
jdg doou memerk'og haawai chugpaajemjo.

8 Maadéuta dich higwia biarja pekau chuk'um
ha naman, chadcha pekaupanta mag pekau
chuk'um hanaawai, maachdéupaita wir haig

maach k'iigur nam; mag nam haig chan chadam
hiekjd k'augbata nam. 9 Pari chadcha dich
pekau pom nam k'ap hirigta chaigpanaa dich
k'aigha habarm jaauman, magan chadcha
Héwandamau nem hagchata waaujeewai hagpierr
maach k'aibagja t'um chugpaapiimaju. 10 Wa sfii
k'dija maadéu maar chan biarjd pekau wauba
haajem ha hiek'ak'iin, magan jlrr maadéu hich
Héwandamta séunemeg p'é nam, hi hiek mag
maachin t'umta pekau pom K'it'éem haajeewai.
Mag nam haig chan magan maadéu hi hiek
hik'abata nam.
2

Cristoou maach koit hiek'aajem

1 Keena, pdar t'um mua mach chaainj6é daupii
wai chitaawai parag K'ap hamk'lir mag hésap gaai
magta jaaupii chiram, mag k'ap'a hap'Obaadeewai
pekau waum hugua. Pari mag jaaupil chiram
héba, hab k'dijd pekau hee burrman maach
abogado wai nam, Héwandam chi Haai dii maach
koit hiek'aajem; ma Jesucristoou. Hirua hoor
dii hagpierraa hichdéu k'ap nem waaujeewai
maach diija hagjo haju. 2 Jesucristota maach
pekau koit hadaraa hich t'Gopijim, mag hich
t'Oopibarmua maach pekau happaijd k'aba tum
hich hiek hik'a nam k'aan dénpa Hé&wandamau
chugpaapiAimamkir.

3 Maachta Héwandamau nem jaau sim hipierraa
naman magan chadcha maadéu k'ap'a nam, ya
maach hi dénk'a nam. 4 Pari hdbmua k'dija “Maan
hi dénéu” ha sim, pari mag simta biarja hirua
nem jaau sim hipierraa k'aba siman magan sfii

séunemgau hich hiiupaita mag hi dén ha narram;
magan maguaja hagt'a chadam hiek k'aughata
sim. 3 Pari jirr maach hi hipierraa nam k'aanaun
chadau chadcha wajapchata hi k'ési nam. Mag hi
k'dsi nam gaaimua maadéu k'ap'a nam, chadchata

hi dénk'a nam. 6 Hiin Héwandam dén haawai hi
dii chiram ha sim wounan chadcha mag jéb gaai

haawai hich Cristo narraajerrjota narraju haai
sim.

Hiek Hiiur

7 Cristo gaaimua k'odamnaan, cha mua pdrag
jdga haju haai na ha jaaupaii chiram chan hiek
hiiurcha k'abam. Mag hiek'an har nawe pdachdéu
warrcha Jesucristo hiek hik'a p'dbaadéwe hiirtarr
hiekpaiu; wajapcharan dich k'apeen k'a k'dsi hapi
jaau sim hiekma. 8 Mag nawe pdachdéu hiirtarr
hab mama mua mag p'd chiraman, ya tag war-
rgar pdach k'ichag hee naajerr k'aan k'aba hararag
chaar heeta hich Cristo diicha naawai, hichiita
pdar hat'eyan chi hiiurk'a sim. Magua hich Jesuu
hich k'apeen daupii haajerrjo parauja hagjo paach
k'apeen daupii wai nam.

9 Habmua k'dija Cristo dii siewai hararag hee
sim ha sim, pari mag simta Cristo gaaimua hich
k'odk'a simjd hoomap'a sim chan magan maan
hagt'a k'ichag hee siewaita mag sim, bAarjd maach
peerdaajem hiek k'augba. 10 Magarrau har chad-
cha Cristo gaaimua hich k'odk'a t'anam k'aan t'um
daupii wai sim wounan chadcha hararag heeta
k'ajap'a narramjo sim, biarjd k'aibag waujuja
k'Tirjuba. 11 Pari magba har Cristo gaaimua dich
k'odk'a k'éramja hoomap'a wai siman hagt'a hich

mag k'ichag heeta simjo sim; hich mag sim gaaimu-
ata dau k'isumjo narraawai pekaua hich héuda har-
rumjo simja k'augba sim.

12 Keena, har hewaa Héwandam hiek hik'a
nam gaaimua hagt'a chaainj0 K'it'€em K'aan,
Héwandamau Jesucristo gaaimua ya pdach pekau
perdonaabarm pdarau k'ap'a naawaita mag hésap
parag p'a deepii chiram. 13 Keena, pdachdéu
Héwandam hiek hik'atarr gaai huba nam gaaimua
ya chi jooink'a nam k'aanja hagjo warrgar nem
t'um hompaawaiwe sierr hag Héwandampaita parau
k'ap'anaawai paragja mag hé&sap p'd deepaichiram.
Maimua pdar har Héwandam hiek hik'atarr
hagt'a dirriacha k'aba nam gaaimua sii hewaa
jooinpagk'amam k'aanjo nam K'aan, paraujd ya hagjo
chi dajaumie nem k'aibag sierram pdach garmua
pOdpiiwi nam haawaita pdragjd hagjo mag hésap
p'a deepii chiram.

14 Deeu hiiwaai parag jaauk'im: Hagt'a chaainjo
K'it'éem k'aan, ya pdrau Héwandam pdach Haaik'a
simja k'ap'a naawai, parag mag hésap p'a deepaii
chiram. JOoinaan, warr nem t'um hompaawaiwe
sierr hich hag Héwandampaita k'ap'a naawai paragja
mag hésap p'd deepii chiram. Héwannaan, parauja
péachdéu Héwandam hiek hik'atarr gaai hubanaa
pdach t'dar heecha wai wénarramua hichab chi
dajdumieu nem k'aigham waupiejemja paach gar-
mua pOdpAiwi naawai paragjd hagjo mag hésap p'a
deepii chiram.

15 Magua ya chi jooinag hawiajd pdrag mag
chiram: hoob pérau sii mag j&b gaai parhoobam
k'aanau hamach k'dchagpierr nem waaujemagta
hee hamiet. Habmua k'dija magam nem waujuuta

hircha k'Tirju sim k'ai, magan magua chan jlrr
Héwandamta k'Ochk'aba sim. 16 Maig heegar
jdg dichdéu nem K'Gchagpierrta nem waum
k'dchk'abaadép haajem KkTirjug, wa nem dich
dawagaa hoowaijd dich dénk'apim k'dsim K'Tirjug
maimua har p'atk‘ondam paraam k'aanja
héba haata t'Obaadép haajem KkTirjug chan hich
Héwandamauta dee sim k'aba sii hich maig heegarm
kTirjugpaiu. 17 Pari mag jéb gaai jag hoor pekau
waupieg nem K'aigham pOom t'anaman mag durr
hom hed t'um dii chugpaju; pari magba jirr har
Héwandamau K'Osim nempaita waaujem Kk'aanan
chad hich Héwandam diita hich mag naisiju.

Séu paraam k'aan maimua séu chuk'um k'aan

18 Chaaina, mag durran ya hich heegar paju
hora pabaadém. ¢Pdrau hiirba haajé, anticristo
béeju hanam? Ya maagwaiwejd maach Cristo
chaar hoomap'anaa hi higar k'aba hiek'aajem
k'aan t'anam, anticristonaan haajem k'aan. Hoor
séuk'a jdg narrjéem gaaimua ya maadéu K'ap'a
nam, chadchata ya mag durr heegar paimaa
sim. 19 Pari jag narrjéem k'aanan maach heem
harr k'aanpaita his jadg Cristo higar k'aba hiek'a
narrjéem; mag maach heem k'aan hajieb mama,
ham chadcha maachj6 Cristo dén k'abajierram.
Ham chadcha maachjo Cristo dén harr hak'iin
hagt'a maach dii hogdaba wénarrak'am. Pari
juaujo hich Héwandamau jagpi siman, jdan maach
hee maach k'apeen hanam k'aanja chadcha Cristo
dén chaar k'aba namta jdg narrjéemjd merag
chuk'u k'ap hamk'irau.

20 Pari paragjd Cristoou hich Héwandam Hak'aar
chaar deetarr wai naawai mua Kk'ap'a chiram
pdrau jagbaju. Mag pdrau chadam hiek Kk'ap'a
naawai jadg warm k'aan dénjo hi hichaaur habaju.
21 Magua mua parag mag hésap p'a deepii chiram
chan mag parau biarja k'augha naawai k'abam;
mag k'dai pdrau chadam hiek k'ap'a naawaita
parag mag hésap p'd deepii chiram. Mag nam
dai parau k'ap'a nam hichab, har chi séuk'a nem
higk'aajem k'aan chan chadam hiek hik'aajem
k'aan heem k'abam.

22 Parau k'ap'a nam chijd hagad chi séumie
chaar. Chi séumie charan, har Jesus higwia “Ja
chan Héwandamaucha jar hauwia piitarr Cristo
k'abajim” ha hiek'aajem k'aanau. Hich magam
k'aanpai k'abahab anticristonaan, hamach
garmuata Cristo dii hiekk'or hautarr k'aan; hich
hak'aanpaiu hichab Héwandam chi Haai hiekja
hik'aba, hi Hiewaa Cristo hiekja hik'aba haajem
k'aan. 23 Har chi Héwandam Hiewaa Cristo hiekja
hik'aba simuan waragta Héwandam chi Haaija
hiseg sim; magarrau har chadcha Héwandam
Hiewaa Cristo higar siman chadau hichab chi Haai
daija k'apeerk'a sim.

24 Maguata muan pdragan warrcha pdachdéu
maach peerdaajem hiek hik'atarrta hich mag
pdach t'@ar hee wai naapi jaau chiram. Jag maach
peerdaajem hiekta parau padach t'dar hee wai
naman, pdachchaja hichab Cristo dii k'apeerk'anaa
chi Haai diijd hich mag k'apeerk'a weénarraju.
25 Hich Cristooucha jaauwaija maachin hich daiita
hich mag p'é wai narraju ha jaaujim.

26Jag sli pdach k'liguraag hék'aajem k'aan gaaimu-
ata mua parag k'ap hamkTir mag p'd deepil
chiram. 27 Pari pérau hich Héwandam Hak'aarta
pdach t'dar hee wai naawai muata pdrag jaauju
k'aba chiram, mag paar t'dar hee simuata hichdéu
k'ap pdrag jaaumaawai. Hirua nem jaau sim
chan séuk'aa k'aba chadcharau. Maguata hich chi
Héwandam Hak'arau pdachigjaaujemjo Cristo diita
hogdaba hich jag naisit.

28 Chaaina, deeu paaba muan paragan, Cristo
daita hogdaba naisit ha chiram, maagwai deeu hi
béewaijd hi hogk'aju k'dyau warag chigag chuk'u
hi dii naag. 29 Pdrau k'ap'a nam, maach Por
Jesucristoou nem hagchata hichdéu k'ap nem
waaujem. Maagwai hichab k'ap'a haju haai nam,
t'um nem hagcha nem waaujem k'aanja hagjo
Héwandam chaaink'a nam.

3

Héwandam chaaink'a nam K'aan jdga na

1Keena pdadé Kk'irjubat jdga Hewandamau maach
k'dGsi si: mag hich garmua maach k'Osi siewai
hirua maachig hich chaain ha t'irju haai sim,

maach chadcha hich chaain haawai. Sii har
parhooba hi hiek hik'aba nam k'aanau chan hich

Héwandam Hiewaa mag jéb gaai siet'uurwaija pod
hi k'aug hauba harr haawaita his mag maach
Héwandamau hich chaaink'a wai simja pod k'augba
nam, jaga hawia mag na. 2 Cristo gaaimua
k'odamnaan, ya maachin chadchata Héwandam
chaainau. Maagwaiwe chan maadéu k'augba
nam, jaga naisiju k'ai mag hatag pawiajd; héba
maadéu k'ap'amjo naman, Cristo danaaubaichém

hed maach hichjo hap'dbaadéjupaita K'ap'a nam, ya
mag hedan dau daau k'irchata hi hoop'dbaadéju
haawai. 3 Pari t'um mag hamach datacha hi hooju
k'firju nam k'aanan maagwaiweta wajap'a naaju
hék'aajem, hich jag Jesucristoja k'aibag chuk'u wa-
jap'ata sierramjo.

4 Héwandamau hoowai nem Kk'aigham t'um
pekau haawai t'um har nem k'aighamta waaujem
k'aanan pekauta wau nam. > Pdrau k'ap'a nam,
Jesucristo mag jéb gaai béewai maig heegarm
k'aan pekau chugpaaju jaraanta béejim, hichjo
pekau chuk'u paapiimaag. Maadéu k'ap'a nam,
hi biarja pekau chuk'u k'itam. 6 Magua har hi
daita hich mag k'apeerk'a wénarram k'aan chan
hich mag pekau hee wénarraba haajem. Pari
magba har hagt'a hamach pekau heeta hich
mag weénarraajem Kk'aanaun biarjd hi k'augba
naawaita mag wénarraajem. 7 Chaaina, ni hiwiir
hdbamagjd hadaraa pdach K'lgurpimiet: Hoor
wajap'am k'aanaun nem hagchata waaujem, hich
Cristojd woun wajap'am haawai; 8 pari magba har
pekauta wau nam k'aanan mepeer dén haawaita
mag nam, hich chi mepeerjd hich warrgarwe
hich mag pekau wau sierraawai. Wajapcharan
hich Héwandam Hiewaa mag jéb gaai béetarran,
mag meperau hdor K'ligur wai simua pekau hee
preso p'é wai sierrj0 narr k'aan hi jua chaaur
weeuk'apiyaanta béejim, tag meperagta maach
hirpai hapimaaugau.

9 Chadcha Héwandam Hak'aar hat'am gaaimua
hliwaai t'aabatarrjo haadém chan tag hich mag
hich pekau heepai narraba haajem, ya hich
Héwandamau deebarm k'Tirjugta wai siewai. Wa-

japcharan mag Héwandam chaaik'a sim haawaita
yataghich pekauhee narraba haajem. 1Har nem
wajap'am wauba ni dich k'apeenja k'a k'dchk'aba
sim chan Héwandam dén k'aba sim. Mag gaaimua
hichab k'ap'a haajem, chijd k'aanta Héwandam
chaaind maimua chija k'aanta mepeer chaaina.

Hagdaujo dich k'apeen k'a k'dsi nam

11 Keena, warrcha parag maach Por Jesucristo
hiek jaauwal pdrau hirtarran hagdaujo dich
k'apeen k'a k'Osita hapi jaaujim; ma hajim pdrau
nacha hiirtarr hiek. 12 Magua maach chan pdd
Cainjo0 k'aibag haju k'aba nam. Cainau mepeer
higarta sierr haawai hich heeum t'Gopaijim. ¢K'an
jdgwi hirua mag hich heeum t'60ji? Hichdéu nem
k'aigha wau sim daar hich heeumua hich k'dai
nem wajap'a wau sim Héwandamaujd wajap'a hoo
sierr gaaimuama.

13 Cristo gaaimua k'odamnaan, jag Cainau hich
heeum hoomap'a harrjo Héwandam hiek hik'aba
nam K'aanau jlrr pdachdéu hik'a durrum gaaimua
pdach hoomap'a haawai, hoob magam gaaimua
warag, “;Jagwia jdg maach hoomap'a na?” hamiet.
14 Mag k'dai warag dich k'apeenta k'a k'dsi habat,
hich Cristoou jaautarrj0. Dich k'apeenta k'a
k'6si haman, maadéu k'ap'a nam, chadcha chi

hok'oomk'a narrta hich dii wénarramk'iir hich
dénk'a wai sim, Cristoou. Maimua k'ap'a nam

hichab hagjo har dich k'apeen k'a Kk'dchk'aba
siman, maan hagt'a hok'oo narram gaaimua
Cristo dén k'aba siewaiu. 15 Har Cristo gaaimua
dich k'odk'a k'éramta k'a hisée siman magan
maguan hoor t'dojemua k'Tirjuajem dii habata K'Tirju

sim. Pdrau k'ap'a nam, hoOor t'Oojem k'aanau
chan hbmuajd Héwandam hich t'dar hee chuk'u
sim. 16 Jesucristoou maach kdit hich t'Gopitarr
gaaimuata maadéu Kk'ap'a nam, k'an haga dich
k'apeen k'a k'Ochag. Mag maach daupigau hich
t'Oopitarr haawaita maachdéuja hagjo Cristo
gaaimua dich k'odk'a durrum k'aan koit ham
daupigau dich t'dopiju hak'iinja hagjo hadaraa
dich t'opiju haai nam. 17 Pari hab p'atk'on paraa
simua k'dija Héwandam hiek hik'a sim ha simta
hich k'apeenau nemdam hig nam Kk'ap'a simja
hoobamjoo sim, jdga mag wounau Héwandam
t'umaam k'aan daupii k'itamta hich t'dar hee
wai chiraawai hiruaja hagjo hdor daupii chiram
habarju. 18 Chaaina, maadéu sii dich k'apeenag
par hiiupaita “Muan pa k'dsi chiram” haju k'aba
nam; mag k'dai chadcha ham hat'ee nem wajap'a
wau namuata hamag k'ap'a hapiju haai nam,
maadéu chadcha ham k'Gsi nam.

Jaga K'ap'a haju haai na maach Héwandam dénk'a
nam
19 Mag dich k'apeen t'umaa k'a Kk'Osi
wénarraman chadau maadéu k'ap'a nam, maach
Héwandam hiek chaarta hik'a naawai hi higar
nam; mag nam haiguin chadau hak'aa chaarta
hik'a nam haju haai nam. 20 Mag hik'aa chaar
hik'a namta nem k'aigha waauwaija maach
kTirjugaupai maachig jajaauk’'amj0 hak'iinj3,
maach KkTirjug k'daijd hirpai sim wai nam: ma
Héwandamau. Hiruata nem t'um Kk'ap'a haajeewai
maadéu hi dau na nem hagcha wauju hék'anamja
hirua k'ap'a sim. 21 K'odamnaan, pari maach nem
k'aigha wauba naawai maach kTirjugjd k'Ginaa

siman, magan Héwandamag jéeuwaijd maadéu
hinag chuk'uta hirig jéeuju haai nam. 22 Magta
hirig jéeu naman, maadéu hichig jéeubarm t'um
hirua maachig deeju, hichdéu hoowai maadéu hi
hipierraanaa hirua nem Kk'dsimpaita wau naawai.
23 Hirua maachig waupi jaau siman haba hich
Hiewaa hiekta hak'api simau; mag nam dii hichab
hich Jesucristoou waupi jaautarrjo hagdaujota
dich k'apeen k'a k'dsi hapi sim. 24 Har mag
hi hipierraa weénarram k'aanta hi k'apeenau,
maagwai hichja jirr ham k'aperau. Mag chadcha
hich Hak'aar maachig deetarr gaaimua maadéu
k'ap'a nam, chadcha hi maach daii sim.

4

Jdga K'ap'a haju héor chadcha Héwandam higar
namua nem jaau nam

1Keena Cristo gaaimua k'odamnaan, hisin hoor
séunemk'am k'aan neeme t'anam; mag séuk'a
weénarramta hamach hiiupain Héwandamau
jaaupitarr hiekta jaau weénarram haajem,
sli magam gaaimua hoor k'lguraag. Hoob
jdg parhooba nem jaau namta Héwandamau
jaaupitarr hiekta jaau weénarram haajem
k'aan hiek hik'amiet. Hamau jaau nam Kk'ap
haag, hik'aju nawe hajap'a k'Tirjubat, chadcha
Héwandam Hak'aar chaar hamach hee wai
naawaita mag hiek'a na wa sii dosdtauta mag
hiek'api si. 2 Héwandam Hak'arauta mag hiek'api
sim k'ap haag magta habat: Pdachdéu hliurwai
Jesucristoon chadcha hich Héwandam Hiewaa
chaarta parhoobam chaaidamjo t'aabachéwia
sii hich mag wounk'ata h6or hee narrajim ha

jaauman, magan chadcha Héwandam Hak'arau
jaaupitarr hiekta jaau weénarram. 3 Pari har
Jesus chan mag k'abata béejim ha jaau nam
k'aanau chan Héwandam Hak'aar charau jaaupi
simjO jaaubata nam. Chi mag séuk'a nem jaau
weénarram K'aanaun Cristo hoomap'anaa hi higar
k'abata nem jaau nam. ¢Pdrau hiirba haajé mag
anticristo béejuhanam? Magtarr haawaijagséuk'a
nem jaau weénarram k'aanaun hi béeju nawe
ya hi hiekta jaau wénarrabahab. 4 Keena, pdar
chadcha Héwandam chaain haawai hi Hak'aar
chaar sii dosat mag jéb gaai siejem k'daijd jua
t'eeg hirpai sierramta wai nam; magua jag séuk'a
nem jaau narrjéem K'aanagja hiu hadaraa paach
k'ligurpibajierram. 5> Jag chi séuk'a nem jaaujem
k'aanaun sii maig heegarm k'aan k'lirjugpaita jaau
naawai Cristo hichaaurta jaau nam. Magua
hdrau ham hiek hiirm k'Gsi hliurjerram, hamach
k'apeen hiek haawai. 6 Pari maach hagjo maig
heegarm k'aank'a namta jlrr Héwandam dénk'a
nam. Maagwai chi Héwandam hamach t'dar hee
wal nam Kk'aanaupaita maach hiek hirm Kk'Gsi
hliurjerram. Pari Héwandam dén k'abam k'aanau
chan biarjd maachdéu jaau nam hiek hiirmap'a
haajem. Maguata hdbmua k'dija Héwandam hiekta
jaau narram hanamta maadéu jaau nam hiirmap'a
siman magan maig merag chuk'u sim, chadam
hiek jaauba sii chik'am k'liguraagta mag narram.

Héwandamau t'umaam k'aan daupii haajem

7 Keena Cristo gaaimua Kk'odamnaan,
Héwandamau hich garmuata maach k'Gsi Siewai
maadéuja hagdaujota jlrr dich k'apeen k'a k'si

haju haai nam. T'um har hagdaujo dich k'apeen
k'a k'0si haajem k'aanan Héwandam chaaink'anaa
hich Héwandam KkTirjugjd Kk'ap'a paauk'amam,
hichdéu hdor k'dsi simjota hamauja k'osi naawai.
8 Mama har hamach k'apeenjd k'a k'dchk'aba

nam Kk'aan _chan warrcha hamachdéu Héwandam
hamach t'dar hee haujim hanam hedjd chadcha

t'draucha hik'awia hauba harr haawaita mag nam.
Magba hak'iin hamau hamach k'apeen daupii
haajeek’'am, hich jdg Héwandamaujd t'umaam
k'aan daupii haajemjo. 9 Mag hichdéu maach
daupii sim k'ap hapiegta Héwandamau hich Chaai
hébpai k'itam mag jéb gaai piijim, mag piiwia
meebarmua maach hich dénk'a hauwia hich
mag hich dii wai narraag. 10 Mag Héwandamau
maach k'dsi sim chan mag maachdéuta nacha
maach garmua hi k'dchk'atarr haawai k'aba, hich
garmuata maach daupigau hich Chaai piijim,
maach koit hadaraa hich t'Gopimk'lir, mag hich
t'dopibarmua maach Kk'aibag chugpaapiyaag.
11 Héwandamau mag maach Kk'0si haajeewai
maachdéujd hagjota jlrr dich k'apeen k'a k'Osi
haju keena. 12 Mama ¢jdga Héwandam maach daii
sim horau k'ap'a na? Chadcha dau daau chan
maadéu Héwandam hooba haajem; pari maadéu
hagdaujo dich k'apeen k'a Kk'Osita Wénarraman,
magan chadcha hich Héwandamauta hamag dau
daau hich hoopi simjo sim, mag dich k'apeen
k'a k'dsi nam gaaimua. Wajapcharan mag nam
haigta Héwandam maach daii sim, hagt'a hichdéu
héor k'dsi sim hamag k'ap hamk'ir. 13 Mag
maach Héwandam dii k'apeerk'a nam hanamja
k'ap'a naman, hich Héwandamau maach dii mag



1]JUAN 4:14 Xvi 1]JUAN 4:20

k'apeerk'am k'Gchgau hich garmua hich Hak'aar
maachig deetarr haawaiu. 14 Mag nam dii hichab
chi Hayau hich Hiewaag h&or peerda haumk'Tir
pAitarrjd marau maach dauacha hootarr haawaita
mag k'ap'a jaau nam, chadcha Héwandam maach
dai k'apeerk'aju haai sim horag k'ap hamkfTir.
15 Maadéuta Jesuun chadcha Héwandam Hiewaa
haawai hich dii hdba sim hawia hi hauman,
magan maachin Héwandam daita k'apeerk'am
hiek k'apeerk'a nam. 16 Mag Héwandam maach
dai siewaita maadéu k'ap'a nam, chadcha hirua
maach k'Osi sim. Héwandamau t'umaam k'aan
daupii haajemjota dich k'apeenja daupii siman,
magan Héwandam dai k'apeerk'a slewaita mag hich
k'apeen daupii sim. 17 Mag maach k'Gsi sim k'ap'a
naawaita warag maach garmuaja hircha maadéu
hi k'dsi nam. Mag, hdor hi hagk'a nam hedja hi
hogk'aba naaju, maig heegar nawejad Héwandamau
hich Hiewaa Kk'dsi haajemjo maachjd hirua k'dsi
sim k'ap'a naawai. 18 Hwandamau chadcha maach
k'dsi sim maadéu k'ap'a nam haig hi hdgk'aba
haajem; magju k'dai dich k'dsi sim k'ap'a naawai
bzarja dich dii k'aigbajuja k'Tirjubaju. Maadéu hi
hogk'a naman, magan dich k'aibag k'dija wauju
kTirjuwiau. Magua, Héwandamau hdor hi hagk'am
hed maachjd hirua k'aigha haju kTirju naman,
magan hagt'a wajapcha maach k'Gsi sim k'augba
naawaita mag k'firju nam. 19Hich garmuata nacha
maach Kk'dchk'atarr haawai hisin maachdéuja
maadéu hi k'6si nam. 20 Hdbmua k'dija, “Mua
Héwandam k'Osi chitam” ha sim; pari mag simta
dich k'apeenja k'a k'Ochk'aba siman, magan maan
sii séuk'aawaita mag hiek'a sim. Chi mag hiek'a

simua hich k'apeen daii k'Tircha hoo simta mag k'a
k'dchk'aba sim k'ai, jAga mag Héwandam hichdéu
biarjd hooba haajemta hirua k'Gsi habarju.
21 Jesucristoou maachig jaau paatarr maadéu
k'ap'a nam. Mag hirua jaau paarran magau: “Pua
chadcha Héwandam k'Osi sim k'ai, magan pach
k'apeenja hich hagjo k'a k'dsi haba,” ha sim.

S

Jesus hiek hik'aawain dich garmuata kK'aibag
t'um podpdaijem

1 Jesuun chadcha Héwandamau hich Hiewaa
hichdéucha pAitarr haawaita hi dii hdba sim hawia
hau sim wounan magan ya Héwandam chaairau.
Magbarm haig hagjo tagam k'aan Héwandam
chaaink'a nam k'aanauja hagjo hi k'dsi haju haai
nam. ¢Jagwi? Chi Haaija k'Osi naawaima; pod
chi Haai happai daupiinaa chi chaain k'dchk'aba
haju haai k'aba nam. 2 ;jdga mag maadéu hi
chaaink'a nam Kk'aanja k'ési nam k'ap habarju?
Chadcha hich Héwandamjd daupii naawai hirua
nem jaau sim hipierraa nem waauwaima. Mag
hi hipierraa wénarraman, hi chaainja daupii wai
weénarraju. 3 Chadcha Héwandam daupii nam
hanaman hirua nem jaau sim t'um hi hipierraa
namau; mag hirua maachig waupi jaau sim nem
chan maadéu pddbajuhayaam nem k'abam. 4T'um

maach chi Héwandam chaaink'a nam k'aanau chan
pekatug hadaar dich deeba haajem, dich garmuata

pOdpipii haajeewai. 5 Mag maadéu magam
pekau pdd naman, Jesus HéEwandam Hiewaa hich

Héwandam dii héba sierram hiek hik'a wénarram
gaaimuata mag pOdpdaaijem.

Héwandamau hich Chaai k'augpitarr

6 ¢Pari jdga mag Jesus Héwandam Hiewaak'a sim
maadéu k'ap'a na? Jesus pOr choo nam haig hich
Héwandamaucha higt'armua jaauwia pakuls gaai
ya meemaa haawaija hagjo jaautarr haawaima.
Mag nam dai hich Héwandam Hak'aar chadcha
nem jaaujemuajd k'ap'a hapiejem, Jesus chadcha
Héwandam Hiewaak'a sim. 7-® Haragan biek numi
hich Chaai hiché sim horag hich hiekcha hiirpijim
higt'armua: hi por choo naawai maimua ya
t'dopiyaag pakuls gaai hi wai naawaija hagjo
hiirpijim. Maimua his hewag pawiaja hich hag
hiekpaita Héwandam Hak'aar maach t'dar hee
simuaja k'ap'a hapiejem, hi chadcha Héwandam
Hiewaak'a sim. 9 Maig heegarm k'aanauja
maachig nem mag haawai maadéu hik'aajeewai
hich Héwandamaucha Jesus higwia hich Chaai
ha jaau sim chara wajapcha hik'aju haai nam,
hichdéuchata mag jaau siewai. 10 Chadcha chi

Héwandam Hiewaa hiekta hik'a simuan hich
t'dar hee K'ap'a sisim, chadam hiekta hichdéu

hik'abarm. Mama mag Jesus higwia hich
Héwandamaucha hi Hiewaa ha jaau simja hik'aba
simuan warag hich Héwandamta séunemeg p'é
sim, hirua jaau sim hik'abam gaaimua. 11 Mag
hirua maachig jaau sim hiek'an, maach hich
dénk'a hauwia hich mag hich dii wénarrapijuuta
jaau sim; pari mag hi dénk'anaa hi dii hich
mag weénarrajuun, hdba hich Héwandam Hiewaa
gaaimuapaiu. 12 Magua chi Héwandam Hiewaata
hich t'dar hee hau siman hichab warreta hiiu
Sisiejem, hi dAi hich mag hi dénk'a narraag. Pari chi
Héwandam Hiewaata hauba sim chan hagt'a hi dén

k'aba sim, hi dii hich mag hiiu narraag. Magam
k'aan pdod hi dii hich mag narrabam.

Juanau hdbmiecha héor wawitarr

13 Keena, pdar Héwandam Hiewaa hiek
hik'aajem k'aanagta mag hésap p'a deepxii chiram,
ya paar hi dénk'a naawai chadcha péach hi dai hich
mag wénarraju k'ap hamkTir.

14 Maadéu k'ap'a nam hichab, hich Héwandamau
k'dsi simj0 maadéu hirig jéeuwain hirua maach
hiek hiirb k'aba hiiurjem. 15 Mag hichig jéeuwai
maach hiek htiurjem k'ap'a naawai mag jéeubarmja
ya wail namjota k'Tirjuju haai nam, chadcha hirua
deeb k'aba deeju haawai.

16 Habmua k'dija dich k'aperau pekau wau sim
hooman, hi kéit H8wandamag jéeuju haai sim;
majd juau hogt'om k'imie durr hich barpiimk'irjo
Cristo hichaaur nem jaau narraba sim Kk'ai
mama. Mag hi kdit jéeuman, Héwandamau hiiupi
hauwia hich dénk'a hauju, hich mag hich dii wai
narraag. Héwandamau pddba haawai k'abam, pari
pogk'a horau pekau wau nam hirua chugpaaba
haajem, mag hamach barpiimkTirjo Cristo
hiek k'ap'a namta juau hogt'om hi hichaaur
nem jaau weénarraawai. Magam pekauta wau
nam koit chan mua pérau jéeuju haai nam haba
chiram. Magam paran parau parta jéeuju, hichiita
Héwandamau hisegju haawai. 17 Nem k'aigham
t'um pekauk'a hobér sim, pari magam Héwandamau
chugpaabapéaiwai k'imie durr maju harrjd maba
haajem.

18 Maadéu k'ap'a nam, Héwandamta hich Haaik'a
wai sim woun chan hich mag hich pekau hee

narraba haajem, hich H&wandam Hiewaauchata hi
t'aa wai siewai. Magua d0Osdtaujd pod pekau hee
t'a haum hiek hi t'a hauba haajem. 19 Maadéu
k'ap'anam, maach chadcha Héwandam dénk'a nam;
pari k'ap'a nam hichab, mag jéb gaai hdor pOm sli
dosdtauta hich jua heegar p'é wai sim. 20 Maadéu
k'ap'a nam hichab, Héwandam Hiewaa maach hee
béewiata maachig k'Tirjug deechéjim, Héwandam
chaarta wajapcha k'ap hamk'iir. Mag gaaimu-

ata maachin chadcha hich Héwandam chaar daiita
wénarram, pari wajapcharan chi Hiewaa Jesu-

cristo diijd hagjo naawai mama. Mag Cristota
Héwandam chaar hanaa maach hich mag hi-
iupiejemau.

21 Chaaina, héabmiecha pdrag jaauk'im: Jag
Héwandam hiek jaau nam hanamjd Héwandam
hiek chaar k'abamagta hee hapiju hék'aajem K'aan
dai k'Tir k'ap'a habat.

Magdam hajim pdrag jaaum hig chirarr. Hayoo

keena, |
uan

